
La claustra egl advent 2024
(cdm/fmr)

«Sper ils projects per in avegnir dalla

claustra ein las soras dominicanas da

Glion activas en differents projects

socials», scriva il post da medias en sia

communicaziun ch'ella ha tarmess

quels dis. Dapi decennis prestien ellas

in sustegn prezius en differentas

regiuns dil mund: la Brasilia, la

Guatemala, las Filippinas u a Taiwan,

aschia la claustra. La menadra dalla

ovra d'agid, Andrea Casparis, rapporta

ella circulara da Nadal da siu viadi en

Brasilia cun sora Miriam Ribeiro per

visitar ils differents projects d'agid. A

caschun dalla fiera d'advent dils 30 da

november 2024 a Glion sa la

populaziun s'informar detagliadamein

dils projects actuals dall'ovra d'agid sco

quels dil futur dalla claustra. Igl 1. da

december 2024 entscheiva

l'exposiziun dalla stalla da Nadal da

sora Anita Derungs (1921 - 2020). Il

medem di concertescha la Scola da

musica Surselva. Lu ein ils 14 e 15 da

december dus concerts dil Chor

Surselva ed ils 22 da december 2024

puspei «La notg dils chors». Ils 29 da

december 2024 ei in concert festiv

dall'Opera Viva da Sursaissa ella

baselgia claustrala.

Dapli informaziuns mira www.hausderbegegnung.ch.

La figura digl aunghel, ina da numerusas dalla scenaria dalla stalla da Nadal. FOTO MAD

